
SOALAN

Senator Tan Sri Datuk Seri Panglima Anifah Bin Aman minta
MENTERI PENGANGKUTAN menyatakan apakah rancangan jangka
masa pendek dan panjang untuk mengurangkan kesesakan di terminal
feri Labuan dan berapakah peruntukan yang akan diberikan Kerajaan
bagi mengatasi masalah tersebut.



NO SOALAN: 28
JAWAPAN
Tuan Yang di-Pertua,

1. Untuk makluman Ahli Yang Berhormat, Kementerian Pengangkutan
(MOT) menyedari bahawa terdapat keperluan untuk menaik taraf
Terminal Feri RORO Wilayah Persekutuan Labuan bagi meningkatkan
tahap keselamatan, keselesaan dan perkhidmatan di terminal tersebut.
Keadaan semasa menunjukkan bahawa kesesakan sering berlaku di
kawasan terminal terutama semasa musim cuti umum dan cuti perayaan.
Untuk mengatasi isu ini, pelayaran feri tambahan sering dijadualkan
terutamanya pada waktu kemuncak bagi mengurangkan kesesakan di
kawasan terminal.

2. MOT telah mengambil langkah susulan dengan memohon
peruntukan Perbelanjaan Pembangunan (DE) sebanyak RM 22 juta
daripada Kementerian Ekonomi (KE) melalui Rolling Plan ke-5 (RP5)
Rancangan Malaysia Ke-12 (RMKe-12) bagi tujuan Projek Menaiktaraf
Jeti Terminal Feri RORO Wilayah Persekutuan Labuan. Projek ini telah
mendapat kelulusan dan dijangka akan dilaksanakan pada tahun 2025.

3.  Secara keseluruhannya, kerja-kerja pembaikan dan penaiktarafan
Jeti Terminal Feri RORO Wilayah Persekutuan Labuan dijangka dapat
menyelesaikan isu-isu mendesak yang dihadapi khususnya berkaitan
dengan keselamatan fasiliti, keselesaan penumpang dan kualiti
perkhidmatan di terminal tersebut. Penaiktarafan ini juga diharapkan
dapat mengurangkan kesesakan di terminal serta meningkatkan kapasiti
bagi menampung pertambahan pergerakan kenderaan dan penumpang.
Di samping itu, inisiatif ini turut dijangka akan menjadi pemangkin kepada
pertumbuhan semula industri serta ekonomi setempat di Labuan selaras
dengan komitmen Kerajaan Persekutuan.

Sekian, terima kasih.



